ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔԱՂԱՔԱՑԻԱԿԱՆ ԿԱՑՈՒԹՅԱՆ ԱԿՏԵՐԻ ԳՐԱՆՑՄԱՆ ԳՈՐԾԱԿԱԼՈՒԹՅԱՆ ՍՊԱՍԱՐԿՄԱՆ ԿԵՆՏՐՈՆԻ ԳՈՐԾԱՌՈՒՅԹՆԵՐՆ ԻՐԱԿԱՆԱՑՆՈՂ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԻ ՄԻԱՍՆԱԿԱՆ ԳՐԱՍԵՆՅԱԿՆԵՐԻ ԵՎ ՔԱՂԱՔԱՑԻՆԵՐԻ ՍՊԱՍԱՐԿՄԱՆ ՈԼՈՐՏՈՒՄ ԳՈՐԾԱՌՈՒՅԹՆԵՐ ԻՐԱԿԱՆԱՑՆՈՂ ԱՅԼ ՍՈՒԲՅԵԿՏՆԵՐԻ ՑԱՆԿԸ ԵՎ ՆՍՏԱՎԱՅՐԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Առողջապահության նախարարություն

	21.06.2021թ.

	
	N ԱԱ/11.1/12962-2021

	Ի պատասխան Ձեր 2021 թվականի հունիսի 16-ի թիվ /10.2/16952-2021 գրության՝ ուսումնասիրելով «Հայաստանի Հանրապետության արդարադատության նախարարության քաղաքացիական կացության ակտերի գրանցման գործակալության սպասարկման կենտրոնի գործառույթներն իրականացնող հանրային ծառայությունների միասնական գրասենյակների և քաղաքացիների սպասարկման ոլորտում գործառույթներ իրականացնող այլ սուբյեկտների ցանկը և նստավայրերը հաստատելու մասին» Կառավարության որոշման նախագիծը` հայտնում եմ հետևյալը.
«Քաղաքացիական կացության ակտերի գրանցման մասին» օրենքի 17-րդ հոդվածի 6-րդ մասի համաձայն` գործակալության սպասարկման կենտրոնների նստավայրերի ցանկը հաստատում է նախարարը: Սպասարկման կենտրոնի գործառույթները կարող են իրականացնել պետական կառավարման կամ տեղական ինքնակառավարման մարմինը, հանրային ծառայությունների միասնական գրասենյակների և Կառավարության լիազորած օպերատորները, ինչպես նաև քաղաքացիների սպասարկման ոլորտում գործառույթներ իրականացնող այլ սուբյեկտներ, որոնց ցանկը և նստավայրերը հաստատում է Կառավարությունը:
«Նորմատիվ իրավական ակտերի մասին» օրենքի 16-րդ հոդվածի 7-րդ մասի համաձայն` եթե նորմատիվ իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ:
Վկայակոչված իրավադրույթների համադրումից և վերլուծությունից հետևում է, որ գործակալության սպասարկման կենտրոնների գործառույթները կարող են իրականացնել պետական կառավարման կամ տեղական ինքնակառավարման մարմինը, հանրային ծառայությունների միասնական գրասենյակների կողմից և Կառավարության կողմից լիազորված օպերատորները: Գործակալության սպասարկման կենտրոնների գործառույթները կարող են իրականացնել նաև քաղաքացիների սպասարկման ոլորտում գործառույթներ իրականացնող այլ սուբյեկտներ, որոնց ցանկը և նստավայրերը հաստատում է Կառավարությունը:
Ստացվում է, որ ըստ վկայակոչված լիազորող նորմի` Կառավարությունն իրավասու է հաստատելու միայն քաղաքացիների սպասարկման ոլորտում գործառույթներ իրականացնող այլ սուբյեկտների ցանկը և նստավայրերը, իսկ հանրային ծառայությունների միասնական գրասենյակների ցանկը և նստավայրեր հաստատելու լիազորություն վկայակոչված նորմի շրջանակներում Կառավարությունը չունի: Բացի այդ, նշված դրույթի բովանդակությունից հետևում է նաև, որ սպասարկման կենտրոնի գործառույթներ իրականացնելու հնարավորությունը տրված է ոչ թե անմիջականորեն համապատասխան գրասենյակին, այլ գրասենյակի և Կառավարության կողմից լիազորված օպերատորներին:
Վերոգրյալի հիման վրա առաջարկում եմ վերանայել Նախագծի թիվ 1 Հավելվածով հաստատված ցանկը:
Միաժամանակ, առաջարկում եմ Նախագծի թիվ 2 Հավելվածի վերնագիրը համապատասխանեցնել Նախագծի 1-ին կետի 2-րդ ենթակետով սահմանված ձևակերպումներին, քանի որ Կառավարությունը հաստատում է այլ սուբյեկտների ցանկը և վերջիններիս նստավայրերը:
	Մասամբ է ընդունվել
«Նորմատիվ իրավական ատերի մասին» օրենքի 41-րդ հոդվածի 1-ին մասի համաձայն՝ նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը (…): Վերոգրյալի համատեքստում մեկնաբանելով «Քաղաքացիական կացության ակտերի գրանցման մասին» օրենքի 17-րդ հոդվածի 6-րդ մասի, հարկ է նշել, որ օրենսդիրը տվյալ դեպքում նպատակ է  ունեցել «, որոնց ցանկը և նստավայրերը հաստատում է Կառավարությունը» պայմանը տարածել հոդվածում նշված բոլոր մարմինների վրա: 
Այսպես. 
«Նորմատիվ իրավական ակտեր մասին օրենքի 16-րդ հոդվածի 7-րդ մասի համաձայն՝ եթե նորմատիվ իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ: Հաշվի առնելով վերոգրյալը, գտնում ենք, որ  «Քաղաքացիական կացության ակտերի գրանցման մասին» օրենքի 17-րդ հոդվածի 6-րդ մասում էլ պահպանված է «ինչպես նաև» բառերի կիրառման պահմանը և քաննարկվող մասում էլ «ինչպես նաև» բառերն օգտագործելիս օրենսդրի կողմից առանձնացվել են քաղաքացիների սպասարկման ոլորտում գործառույթներ իրականացնող այլ սուբյեկտները որպես առանձին կատեգորիա և մինչև այդ նշված մարմինների հետ կապ չունեցող պայման, սակայն պետք է նկատել, որ հոդվածի վերջին մասում «,»-ի միջոցով առանձնացվել է պայման, որը օրենսդիրը նպատակ է ունեցել տարածել քննարկվող մասում ներառված բոլոր մարմիների վրա, հակառակ դեպքում օրենդրի կողմից քննարկվող մասում ներառված մարմինները սահմանելը կդառնար զուտ ինքնանպատակ:
Վերոնշյալից ստացվում է, որ ըստ Քաղաքացիական կացության ակտերի գրանցման մասին» օրենքի 17-րդ հոդվածի 6-րդ մասի Կառավարությունը իրավասու է սահմանելու ինչպես քաղաքացիների սպասարկման ոլորտում գործառույթներ իրականացնող այլ սուբյեկտների ցանկը, այնպես էլ հանրային ծառայությունների միասնական գրասենյակների ցանկը:
Միևնույն ժամանակ, ինչ վերաբերվում է առաջարկությամբ նշված վերջին դիտարկմանը, ապա այն ընդունվել է և նախագծում կատարվել են համապատասխան փոփոխություններ:

	2. Աշխատանքի և սոցիալական հարցերի նախարարություն

	23.06.2021թ.

	
	N ՄՆ/ԱՊ-2/26821-2021

	«Հայաստանի Հանրապետության արդարադատության նախարարության քաղաքացիական կացության ակտերի գրանցման գործակալության սպասարկման կենտրոնի գործառույթներն իրականացնող հանրային ծառայությունների միասնական գրասենյակների և քաղաքացիների սպասարկման ոլորտում գործառույթներ իրականացնող այլ սուբյեկտների ցանկը և նստավայրերը հաստատելու մասին» Հայաստանի Հանրապետության կառավարության որոշման նախագծի վերաբերյալ աշխատանքի և սոցիալական հարցերի նախարարությունն առաջարկություններ և դիտողություններ չունի:
	

	3. Ֆինանսների նախարարություն

	23.06.2021թ.

	
	N 01/11-1/10250-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության արդարադատության նախարարության քաղաքացիական կացության ակտերի գրանցման գործակալության սպասարկման կենտրոնի գործառույթներն իրականացնող հանրային ծառայությունների միասնական գրասենյակների և քաղաքացիների սպասարկման ոլորտում գործառույթներ իրականացնող այլ սուբյեկտների ցանկը և նստավայրերը հաստատելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	

	4. Տարածքային կառավարման և ենթակառուցվածքների նախարարություն

	28.06.2021թ.

	
	N ՍՊ/21.1/16185-2021

	Հայտնում ենք Ձեզ, որ Տարածքային կառավարման և ենթակառուցվածքների նախարարությունը «Հայաստանի Հանրապետության արդարադատության նախարարության քաղաքացիական կացության ակտերի գրանցման գործակալության սպասարկման կենտրոնի գործառույթներն իրականացնող հանրային ծառայությունների միասնական գրասենյակների և քաղաքացիների սպասարկման ոլորտում գործառույթներ իրականացնող այլ սուբյեկտների ցանկը և նստավայրերը հաստատելու մասին» Կառավարության որոշման նախագիծը (այսուհետ՝ Նախագիծ) ներկայացրել է Երևանի քաղաքապետարանի, ՀՀ Արմավիրի, ՀՀ Շիրակի և ՀՀ Տավուշի մարզպետարանների քննարկմանը:
ՀՀ Արմավիրի  մարզպետարանը առաջարկել է Նախագծի 1-ին կետի 2-րդ ենթակետով ներկայացված հավելված 2-ի 9-րդ կետում նշված «Վաղարշապատի ծննդատուն ՊՓԲԸ» բառերը փոխարինել ««Էջմիածին» բժշկական կենտրոն» փակ բաժնետիրական ընկերություն» բառերով: 
Սույն առաջարկի հիմք է հանդիսանում ՀՀ կառավարության 2016 թվականի մայիսի 5-ի «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացում կատարելու մասին» N 458-Ն որոշումը, որի 1-ին կետի 1-ին ենթակետի «բ» պարբերության համաձայն՝ «Վաղարշապատի ծննդատուն» փակ բաժնետիրական ընկերությունը միացման ձևով վերակազմակերպվել է` այն միացվելով «Վաղարշապատի պոլիկլինիկա» փակ բաժնետիրական ընկերությանը: Լրացուցիչ բաժնետոմսեր տեղաբաշխելու միջոցով ավելացվել է «Վաղարշապատի պոլիկլինիկա» փակ բաժնետիրական ընկերության կանոնադրական կապիտալի չափը: «Վաղարշապատի պոլիկլինիկա» փակ բաժնետիրական ընկերությունը վերանվանվել է «Էջմիածին» բժշկական կենտրոն» փակ բաժնետիրական ընկերություն:
Միաժամանակ հայտնում ենք, որ մյուս մարզպետարանները և Երևանի քաղաքապետարանը հայտնել են, որ առաջարկություններ և դիտողություններ չունեն:
	Ընդունվել է
Նախագծում կատարվել է համապատասխան փոփոխությունը:

	5. ՀՀ վարչապետի աշխատակազմի սոցիալական հարցերի վարչություն

	13.07.2021թ.

	
	N 02/10.19/23415-2021

	1. Որոշման նախագծի 1-ին և 2-րդ կետերում նշված հավելվածների վերնագրերը չեն համապատասխանում 1-ին և 2-րդ հավելվածների վերնագրերին:
	Ընդունվել է
Նախագծում կատարվել է համապատասխան փոփոխությունը։

	2. 2-րդ հավելվածի 9-րդ կետում նշված բժշկական կենտրոնի հասցեն լրացուցիչ ճշգրտման կարիք ունի:
	Ընդունվել է
Նախագծում կատարվել է համապատասխան փոփոխությունը։

	3. 2-րդ հավելվածի 10-րդ կետում նշված հիվանդանոցը հանդիսանում է փակ բաժնետիրական ընկերություն, ինչի վերաբերյալ տեղեկատվությունը բացակայում է:

	Ընդունվել է
Նախագծում կատարվել է համապատասխան փոփոխությունը։



